
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৪
বেল্লিক রামায়ণ।






টেকচাঁদ শেঠ।






মধ্যেতে আশ্চর্য্য এক আছয়ে কাহিনী।

কহিতে হইবে মােরে সেটী যে এখনি॥

এই সহরেতে টেকচাঁদ শেঠ নামে।

বসতি করয়ে এক তাঁতি কোন স্থানে॥

ধনীর সন্তান সেই টেকচাঁদ হয়।

পিতৃ-বিয়ােগেতে বহুধন প্রাপ্ত হয়॥

কিন্তু বহু বিপরীত দান ধ্যান কোরে।

একবারে ফোঁপরা সে হয় ত ভিতরে॥

কড়ার সম্বল আর নাহিক রহিল।

কেমনে চলিবে দিন ভাবনা পড়িল॥

বাহিরে প্রকাশ কিন্তু না করে কাহারে।

ঋণ করিয়েও মান রাখে ত বাহিরে॥

কিন্তু ক্রমে ক্রমে হেন হলো আওহাল।

পেটভরে খেতো দুটো সকাল বিকাল॥—

তাও নাহি পায় আর সদা ক্ষুধানলে।

ভিতরে ভিতরে বাবু মরে জ্বলে জ্বলে॥

দূরসম্পর্কীয় কোন ভাই এক ছিল।

দয়া করি সেই কিছু সাহায্য করিল॥

রােক চারি শত টাকা ব্যবসা করিতে।

দিল সেই ভাই ঐ টেকচাঁদ-হাতে॥

		 এই পাতা শেষ সম্পাদিত হয়েছে ১৬:১৬টার সময়, ৮ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

